
Satylan ynsap SATYLAN YNSAP

Diýseñ hoştap ýaz günleriñ birinde,
Durdy ýolda eli gülli bir… nadan,
Ýerli-ýerden adam üýşýär daşyna,
Soraşyp nyrhyny: «Näden-de, näden».
Hapa penjesinde mynçgap gülleri,
Satyp dur naýynsap bir gara şaýa,
Batyl gözi gözelligi görenok,
Undulan bolmaga çemeli haýa.

Ynsap tutan eli özünden daşda,
Golaý çekýär nebis garban elini,
Bir gara şaýlyga satyp dur nadan,
Şeýle ajap çigildemiñ gülüni.

